Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина („Службен гласник на Општина Аеродром“ број 20/2012, 21/2014, 23/2014, 04/19), Градоначалникот на Општина Аеродром, донесе
Р Е Ш Е Н И Е

за објавување на Програма на Општина Аеродром во областана еднаквите можности на жените и мажите во општина Аеродром за 2020 година

Се објавува Програма на Општина Аеродром во областана еднаквите можности на жените и мажите во општина Аеродром за 2020 година, донесена на триесет и петтата седница на Советот на општина Аеродром, одржана на ден 30.12.2019 година.
Број 08-9744/1                                                                                                       Градоначалник 

31 декември  2019 година                                                                               Златко Марин с.р.

Скопје                              
Врз основа на член 36 став 1 точка 15 од Законот за локална самоуправа (Службен весник на РМ бр.5/02), член 14 став 1 и став 2 од Законот за еднакви можности на мажите и жените(Службен весник на РМ бр.6/12, 30/13,166/14, 150/15) и член 63 од Статутот на Општина  Аеродром(Службен гласник на ОА  бр. 20/2012, 21/2014, 23/2014, 04/2019) Советот на Општина Аеродром на 35та седница, одржана на ден 30.12.2019 година, донесе:

ПРОГРАМА

на Општина Аеродром во областана еднаквите можности на жените и мажите во општина Аеродром за 2020 година

ВОВЕД

Демографски податоци на Општина Аеродром

Број на жители: 
Според пописот од 2002г. општината има 72009 жители, и според бројот на жители претставува една од поголемите општини во градот Скопје и Република Македонија.
Од вкупниот број на население 35291 се мажи, а 36718 се жени.


Демографската структура на општината според етничката припадност :
Македонци, Албанци ,Срби, Роми  Турци,Власи,Бошњаци и други..

Просечна возраст:
На населението во ОА е 37,4 години, до 20 години 23,25%, до 40 години 64,09%, 60 години и повеќе 12,66%.

Писменост:

Вкупниот број на писмените лица изнесува 64,656 од кои мажи се 31688, а жени се 32968.

ПОЈДОВНА ОСНОВА НА ПРОГРАМАТА

Врз основа на член 2 од Законот за еднакви можности на жените и мажите, Општина Аеродром има обврска за воспоставување на еднаквите можности на жените и мажите во политичката, економската, социјалната, образовната, културната, здравствената, граѓанската и било која област од општествениот живот. За остварување на оваа цел, Општината, согласно одредбите од член 14 од овој закон, помеѓу останатото е должна да изработи годишен план во кој ќе бидат утврдени мерките за унапредување на еднаквите можности на жените и мажите.


Локалната власт може преку своите надлежности и преку координација со многубројни локални фактори, да превзема конкретни акции во корист на половата еднаквост, намалување на нееднаквостите и промовирање на вистинско еднакво општество.


И покрај бројните примери на јавна препознатливост и постигнат напредок, еднаквоста меѓу половите сеуште не е реалност во секојдневниот живот. Во пракса, мажите и жените, не ги уживаат истите права. Сеуште постојат социјални, политички, економски и културни нееднаквости.

Ваквите нееднаквости се резултат на социјалниот менталитет наметнат поради бројни стереотипи присутни во рамките на семејството, образованието, културата, медиумите, работната средина, организацијата на општеството итн. Има толку многу области во кои може да се делува со наметнување на нов пристап и правење на структурни промени.

Клучните идентификувани области во локалната заедница на кои треба да се насочат активностите и зголеми работата во 2020 година за воведување родова рамноправност се:

-Промоција на човекови права и принципи на недискриминација,

-вклучување на жената во одлучувачките процеси во заедницата,

-подигање на свеста за грижа на жената за сопственото здравје,

- семејно насилство,

-јакнење на капацитетите на општинската администрација за воведување на родов пристап во програмирањето (едукација на носителите на активностите) и воведување на родово одговорно буџетирање.

1. Цели

Основни цели за активностите на Општина Аеродром во областа на еднаквите можности на мажите и жените за 2020 година се:

-зајакнување на институционалните капацитети на општината за вклучување на родов пристап во програмирањето и буџетирањето преку обуки на КЕМ и општинската администрација, развивање на интерни постапки и механизми за координирано дејствување. 

-јавна промоција на родовата еднаквост како вредност, преку информативни кампањи и манифестации и информирање на жените за услугите и можностите кои ги нуди општината и преку редовна публикација на активности и материјали за родова рамноправност.

-зајакнување на свеста на жените за континуирана грижа и заштита на сопственото здравје. Постои поголема потреба од информираност на жената за нејзиното сексуално и репродуктивно здравје, поголема едукација за малигните заболувања на репродуктивните органи.

-унапредување на заштита од насилство врз жени.

-унапредување на механизмите за учество на жените во процесот на носење на одлуки во заедницата со посебен акцент на вклучување на маргинализираните жени.

2. Активности

За остварување на целите на програмата во 2020 година, Општината ќе ги спроведе следните активности.

Цел 1: зајакнување на институционалните капацитети на општината за вклучување на родов пристап во програмирањето и буџетирањето

Мерки:

1.Истражување на потребите на мажите и жените

Целта на оваа активност е да се истражат различните потреби, интереси и перцепции на мажите и жените за родова рамноправност. На основа на резултатите од истражувањето ќе се развие стратегија за родова еднаквост на општината. 

2. Подготовка на стратегија за родова еднаквост на општина Аеродром 

На основа на истражувањето интерсекторската група за родово одговорно буџетирање за интеграција на родов пристап во програмите и буџетот на општината ќе развие стратегија за родова еднаквост. Стратегијата ќе биде за петгодишен период и ќе ја зацрта долгорочно насоката на општината во однос на постигнување на родова еднаквост и постигнување на целите на новиот закон за еднакви можности и новиот закон за родово базирано насилство.

Цел 2: Јавна промоција на родова еднаквост

Мерки:

3. Одбележување на 8-ми Март-Меѓународен ден за правата на жената

Оваа активност е во функција на јавна промоција на човековите права на жените. Во текот на март месец ќе се организираат различни натпревари на тема родова еднаквост а општината ќе обезбеди награден фонд за најдобрите ученици/чки.

4. Редовна публикација на активности и материјали за родова рамноправност

Со цел да се запознае пошироката јавност и да се подигне свесноста за потребата од еднаквите можности на мажите и жените, Општина Аеродром се стреми кон публикација на активностите и материјалите кои ја презентираат нејзината работа и залагање на тоа поле. Истовремено се приклучува и кон активностите и материјалите кои се организраат од другите институции на државно ниво и дава нивна поддршка. За таа цел на веб страната на општината ќе се отвори нова секција посветена на родовата  еднаквост и активностите на општината за нејзино унапредување.

Цел 3: зајакнување на свеста на жените и мажите за континуирана грижа и 
заштита на сопственото здравје

Мерки:

5. подигнување на свеста за грижа на жената за репродуктивнато здравје

Со цел да се подигне свеста кај жените за редовни гинеколошки прегледи, скриниг за рак на дојка и сл. Во соработка со невладини организации ќе се спроведуваат активности за подгигнување на свеста за негата на детето од најмалата возраст до тинејџерски години, а во соработка со матичните лекари и здравствените домови на територијата на општината ќе се организираат трибини, работилници и информативна кампања за редовни прегледи со цел рано откривање и превенција од малигни заболувања и кај мажите и кај жените.
6. Подигнување на свеста за ранооткривање на рак на простата на мажите

Со цел да се подигне свеста кај мажите за редовни уролошки прегледи, скрининг за рак на тестиси и сл. во соработка со невладини организации ќе се спроведуваат активности за подигнување на свеста за негата на детето од најмалата возраст до тинејџерските години, а во соработка со матичните лекари и здраствените домови на територија на општината ќе се организираат трибини, работилници и информативна кампања за редовни прегледи со цел ранооткривање и превенција од малигни заболувања.

Цел 4: Унапредување на превенција и заштита од насилство врз жени

Мерки:

7.Со цел унапредување на знаењето но и препознавање на мерките и механизмите за превенција од и заштита од семејно насилство ќе се спроведат активности за едукација за семејно насилство преку организирање на трибини во општината и месните заедници во соработка со НВО. Во овие рамки освен едукативни трибини ќе бидат организирани дебати, советувања (презентација и опции и регулативи на граѓаните во однос на наведените теми и превентивни мерки за истите).

8. Со цел обезбедување на механизми за справување со последиците од семејното насилство и општествена реинтеграција на жртвите од семејно насилство, општината во соработка со невладините организации и религиозните заедници ќе организира терапевтска заедница која ќе даде психо-социјална поддршка на жртвите на семејно насилство. 

Цел 5: Унапредување на механизмите за учество на жените во процесот на носење на одлуки во заедницата

Мерки:

9. Со цел унапредување на механизмите за учество на жените во процесот на носење на одлуки во заедницата  Комисијата за еднакви можности ќе ги распространи протоколите и листите за проверка за вклучување на жените во одлучувањето на локално ниво и ќе изработи родово сензитивен формулар за собирање на потребите на мажите и жените кој ќе го користат месните заедници при програмирањето и процесот на буџетирање.

10.Со цел унапредување на механизмите за учество на жените во процесот на носење на одлуки во заедницата ќе се организираат најмалку еден отворен ден со градоначалникот, најмалку една јавна расправа и една дискусија на фејсбук на тема од интерес на руралните и маргинализирани жени, а заклучоците од истите ќе бидат преточени во одлуки кои одговараат на интересите и потребите на руралните и маргинализирани жени од општината Аеродром.

Цел 6: вградување на родова перспектива во програмите и буџетите на Општина Аеродром

11. создавање на родово поделена статистика преку прибирање на податоци од родов аспект, анализа, и градење на систем за управување со знаење


12.воведување на партиципативни модели на креирање на политики и буџети за администрација

Овде е предвидено одржување на работилници и трибини за населението на ОА за партиципативно носење на буџет, работилници и трибини за невладини организации кои работат на територија на ОА за партиципативно носење на одлуки и буџети, работилници и трибини за актив на директори на ЈУДГ и ООУ на територија на ОА за партиципативно носење на одлуки и буџети, работилници и трибини за бизнис заедницата со седиште на територија на ОА за партиципативно носење на одлуки и буџети.

Цел 7: Подигање на свест за маргинализирани жени

Подигање на свест за родово базирано насилство - изработка и распространување на материјали врз основа на новиот закон за родово базирано насилство 

Организација на јавна расправа и трибина за денот на руралната жена маргинализирани жени


3.Финансиски план

За спроведување на активностите предвидени со програма се предвидени следните финансиски средства и тоа:

	Редбр
	Активност
	Рок и место на одржување
	Носител на активностите
	Предвидени с-ва во буџетот на ОА

	1.
	Истражувања на потребите и интересите на мажите и жените од родова перспектива
	Јануари-декември 2020
	ОА заедно со НВО
	180.000,00

	2.
	Подготовка на стратегија  за родова рамноправност
	Јануари-декември 2020
	ОА заедно со UN WOMEN
	56.000,00

	3.
	Одбележување на 8ми март - награден фонд за деца / ученици за различни натпревари на тема родова рамноправност
	Март 2020
	ОА заедно со НВО 
	  10.000,00

	4.
	Подигнување на свеста за грижа на жената за репродуктивното здравје
	Јули- Ноември 2020
	ОA заедно со НВО
	11.200,00



	5.
	Подигање на свеста за рано откривање на рак на простата кај мажите


	Август-Декември 2020
	ОA заедно со  НВО
	11.200,00



	6.
	Едукација за семејно насилство преку организирање на трибини
	Мај-јуни 2020
	ОAзаедно со НВО
	11.200,00

	7.
	Едукација за семејно насилство преку организирање на трибини
	Мај-јуни 2020
	ОAзаедно со НВО
	11.200,00

	8.
	Поддршка на зедруженија на граѓани(Национална Мрежа)
	
	ОА и 

Совет на ОА
	200,000,00+

200,000,00

пренесени обврски

	ВКУПНО
	690.800,00


Број 09-643/24                                                                                           Претседател на Совет 

31 декември 2019 година                                                                        на Општина Аеродром
Скопје                                                                                                        Ивана Цветковска с.р.
